MIGUEL IGLESIAS MARTINEZ VALENTIN GONZALEZ FORMOSO
Data e hora: 03/03/2026 16:14 Data e hora: 03/03/2026 16:11

DEPUTACION PROVINCIAL
A CORUNA

Servizo de Cultura, Igualdade e Dereitos Civis

Expediente: 2025000034152
Convocatoria: 2026 PREM-PS

RESOLUCION POLA QUE SE APROBAN AS BASES E A CONVOCATORIA DA 22 EDICION DO
PREMIO A PROXECTOS CULTURAIS SINGULARES PARA A MELLORA SOCIAL DO ANO
2026

Despois de ver os informes do servizo de Cultura, Igualdade e Dereitos Civis, da Secretaria Xeral
e do servizo de Fiscalizacion

Don VALENTIN GONZALEZ FORMOSO, Presidente da Deputacién Provincial da Coruna,
RESOLVO:

Primeiro.- Aprobar as Bases reguladoras da 22 Edicién do Premio a proxectos Culturais
Singulares para a Mellora Social, cuxo texto se transcribe no anexo.

Segundo.- Publicar as presentes bases reguladoras no Boletin Oficial da Provincia.

Terceiro- Aprobar a convocatoria da 22 Edicion do Premio a proxectos Culturais Singulares para a
Mellora Social, de conformidade coas bases reguladoras que figuran no Anexo — Bases
Reguladoras.

O prazo de solicitude iniciarase o dia 16 de marzo de 2026 as 08:00 horas, e finalizara o dia 16 de
abril de 2026.

Cuarto.- Remitir esta resolucion, asi como o extracto da convocatoria conforme ao Anexo -
Extracto da convocatoria, a Base de Datos Nacional de Subvencions (BDNS), para a sua
publicacion a través do Sistema Nacional de Publicidad de Subvenciones y Ayudas Publicas, de
conformidade co previsto nos artigos 17.3.b e 20.8.a da Lei 38/2003, de 17 de novembro, xeral
de subvencions.

Quinto.- Aprobar o orzamento dos gastos derivados da convocatoria, que ascenden a un total de
303.000 €, de acordo co seguinte detalle:

Concepto Aplicacion Documento Importe

orzamentaria contable RCP
Premios 0612/3341/479 300.000€
Honorarios do xurado, fixados de|0612/3341/22609 3.000€ (1.000€ x 3)

acordo co establecido na Base 302.4
das Bases de Execucion do vixente
orzamento.

TOTAL 49.000,00 €

Secretario xeral NUMERO: 2026 / 8859 Presidente de la Diputacion de A Corufia

Contra a presente resolucion, que pon fin a via administrativa, pédese interpor, alternativamente,
recurso de reposicion potestativo, no prazo dun mes perante o mesmo 6rgano que ditou o acto, ou
recurso contencioso-administrativo, perante o Xulgado do Contencioso Administrativo da Corufa
no prazo de dous meses, a partir do dia seguinte a aquel no que tefia lugar a notificacion. Se se
optara por interpor o recurso de reposicion potestativo non se podera interpor recurso contencioso
administrativo ata que aquel sexa resolto expresamente ou se produza a sua desestimaciéon por
silencio.

Todo isto, sen prexuizo de que se poida exercitar calquera outro recurso que se estime pertinente.

22 Ediciéon do Premio a proxectos Culturais Singulares para a Mellora Social 2026”

Introducion: a cultura como dereito. Cultura e a lingqua para a mellora social.

A sociedade galega leva mais de corenta anos de autonomia cun modelo cultural que, polos
cambios sociais vividos, precisa de actualizacion.

Nestes corenta anos a transformacion do mundo foi radical, especialmente desde o tecnoldxico: a
sociedade da informacion e do cofiecemento, 0 mundo dixital, a roboética e a intelixencia artificial.
No identitario, como galegos e galegas, a evolucion do noso principal signo de identidade como
pobo, a lingua, non pode ser mais preocupante: o galego perde uso e falantes e xa non ¢é a lingua
maioritaria do noso pais. E unha realidade reversible, mais que necesita ser enfrontada de
inmediato cunha estratexia de pais. E todo isto coincide coa emerxencia do debate internacional
sobre os dereitos culturais como novo paradigma desde o que pensar a cultura e as propias
politicas culturais.

A cultura é o espazo dos valores, das ideas, o fio que cose comunidade, identidade e sentido de
pertenza. A cultura é relacién, cofiecemento, construcion de civismo e de xeitos de estar na vida e
no mundo. Unha ferramenta de formacion e transformacion para a vida mellor.

A proposta das politicas culturais mais avanzadas hoxe esta volvendo poner o foco en recuperar o
sentido de identidade, de comunidade e de pertenza. En religar o vinculo social desde unha
mirada democratica, inclusiva, diversa, acolledora e integradora.

A cultura é espazo facilitador do desenvolvemento persoal e da autoestima polo eu e polo nés
colectivo. A lingua, as tradicions, as formas de facer, os habitos; a deteccion das violencias, das
rupturas, das crebas, a identificacion das imposiciéns; a necesidade de repensar e de non
reproducir acriticamente, de dialogar -deste a vontade de futuro mellor- co noso pasado persoal e
colectivo.

A cultura, as politicas culturais, deben servir para que as persoas e os pobos poidan desenvolver
todo o seu potencial creativo e intelectual, e para gafiaren no camifio auto(re)cofiecemento e
autoestima, especialmente naqueles casos en que as dominaciéns -de clase, de raza, de lingua,
de xénero... - deixaron marcas e consecuencias. Temos algo que aportar cando somos noés, non
copias ou mimese doutros. A singularidade, o que nos diferenza, é un valor no mundo global.

As posibilidades de desenvolvemento persoal das propias capacidades, da propia creatividade e
intereses, e do desenvolvemento colectivo dun territorio, tefien a ver en grande medida coa
formacion, o cofiecemento e a autoestima. A aposta pola educacion, o conecemento, as practicas
formativas, as relacions entre o profesional e o amador, o apoio a quen empeza, a habilitacion de
dinamicas e espazos amables e propicios para o propio desenvolvemento, son necesidades

dunha politica cultural que parta da proximidade e do local para ampliar a mirada e alimentarse en
didlogo co alleo.

Por iso as politicas culturais neste momento estan a centrarse nun novo paradigma: o dereito a
cultura e a concepcion desta como unha practica social colectiva.

Do artistico, do sector cultural, ao campo amplo do social. Iniciativas, programas, proxectos, lifias
de traballo, estratexias desde o creativo relacionadas co vecifal, co educativo, co feminismo, co
ecoloxismo e a defensa da terra, co patrimonio e o desenvolvemento socio-comunitario, co
combate de calquera tipo de discriminacion, con todas as causas xustas. En experimentacion
directa, desde crianzas, cos colexios, coas entidades, coas asociacions. E para todas as idades,
propiciando dialogo entre xeracidns e entre tematicas.

E preciso rachar a percepcion asentada da cultura como un espazo pechado para persoas xa
iniciadas, alleo a vida cotia, un territorio con carné de entrada para especialistas. E vindicar a
cultura como practica social da que todas e todos facemos parte. Para iso codmpre dar un paso
adiante e desenvolver politicas culturais que pofian no centro a vida e as persoas.

Ao tempo, esta reflexion vai acompafiada de consideracions necesarias sobre a natureza dos
proxectos culturais. O valor engadido moitas veces achégao o como, non tanto o que. Un como
compartido, participado, construido desde procesos de dialogo directo, con escoita activa e que
alimente e faga medrar unha nova cultura democratica.

Na realidade galega, afortunadamente, son moitos os exemplos e os axentes culturais do campo
publico, asociativo e privado que estan a traballar nestas claves.

Para as administracions publicas do noso pais, pola especificidade de contarmos cunha lingua
propia cunha problematica especifica, a producién cultural privada en galego ten un valor duplo.
Dun lado garante que como sociedade tefiamos capacidade produtiva propia e viva no ambito
cultural. E dicir, contribtie a facer da galega unha sociedade capaz de xerar contidos e discurso
cultural propio, de seu, facendo visible a nosa identidade a través dunha producion cultural
auténoma, e no noso idioma. Doutro, esa singularidade resulta, a un tempo, un valor engadido —
en tanto singulariza a oferta- e un condicionante —porque carece de estruturas de apoio e conleva
condicionantes obxectivos no mercado cultural-.

A existencia dun tecido cultural privado, que ofreza contidos de calidade e de interese en lingua
galega, e capaz de ganar musculo, solvencia, autonomia e capacidade de ser rendibel, resulta
fundamental para o desenvolvemento cultural normalizado do noso pais e esixe da posta en
marcha de politicas de apoio desde o ambito publico.

O Estatuto de Autonomia de Galicia, aprobado en 1981, puxo fin no plano legal a prohibicién e
discriminacién padecida pola lingua galega durante a Ditadura franquista, dispofiendo no seu
artigo 5° que: 1. Alingua propia de Galicia é o galego. 2. Os idiomas galego e castelan son oficiais

en Galicia e todos tefien o dereito de os cofiecer e de os usar. 3. Os poderes publicos de Galicia
garantiran o uso normal e oficial dos dous idiomas e potenciaran o emprego do galego en todos os
planos da vida publica, cultural e informativa, e disporan os medios necesarios para facilitar o seu
cofiecemento.

Pola sua banda, a Lei de Normalizacion Linguistica, aprobada en 1983, sinala no seu artigo 4.1
que o galego, como lingua propia de Galicia, € a lingua oficial das instituciéns da comunidade
auténoma, da sua Administracién, da Administracion local e das entidades publicas dependentes
da comunidade autdbnoma; no seu artigo 6.1, que os cidadans tefien dereito ao uso do galego,
oralmente e por escrito, nas suas relacions coa Administracion publica no ambito territorial da
comunidade auténoma; no seu artigo 6.2, que as actuacions administrativas en Galicia seran
validas e produciran os seus efectos calquera que sexa a lingua oficial empregada; no seu artigo
6.3, que os poderes publicos de Galicia promoveran o uso normal da lingua galega, oralmente e
por escrito, nas suas relacidéns cos cidadans; e no artigo 10 que os topénimos de Galicia teran
como Unica forma oficial a galega e que lle corresponde a Xunta de Galicia a determinacién dos
nomes oficiais dos topénimos de Galicia.

Finalmente, o artigo 7.1 da Lei 5/1997 da Administracion Local de Galicia especifica que o galego,
como lingua propia de Galicia, tamén o é da sua Administracion local. Ademais, detalla que as
convocatorias de sesions, ordes do dia, mociéns, votos particulares, propostas de acordo,
resolucions nas comisions informativas, actas, notificacions, recursos, escrituras publicas,
comparecencias xudiciais e todos os actos de caracter publico ou administrativo que se realicen
por escrito en nome das corporaciéns locais se redactaran en lingua galega.

Pola sua parte, desde o ano 2017 esta Deputacion conta cunha Ordenanza de Usos da Lingua
Galega que define o marco linglistico de funcionamento interno e os criterios que rexen neste
aspecto. A pesar do recollido no devandito marco legal, a evolucion do contexto cultural e a
carencia de politicas de apoio a lingua galega no plano social e educativo nas ultimas décadas fai
que, como sinalan todos os datos dos estudos cientificos realizados ao respecto, a lingua galega
continle hoxe a vivir unha situacion de evidente desigualdade social, e que a producién cultural,
cientifica e comercial realizada en lingua galega atope grandes dificultades para se poder
desenvolver en normalidade no noso propio pais.

A Area de Cultura da Deputacién da Corufia, consciente desta realidade, considera que as
administracions publicas galegas temos a obriga legal e o deber politico de garantir que non se
produzan discriminacions nin desigualdades, sexan estas da natureza que sexan, e dentro delas
tampouco as que se dan nos usos linguisticos. O ambito publico debe ser exemplar no seu
esforzo e compromiso para facer posible en Galicia o que hoxe non o é: vivir con normalidade en
galego, en todos os campos da vida social, cultural e econdmica. Para logralo, son fundamentais
as politicas publicas que apoien claramente a diversidade cultural e garantan o dereito a
producion e ao acceso cultural no noso idioma. Non desenvolver politicas de apoio a lingua galega

supon contribuir, por deixacion de responsabilidade publica, a sua minoracién social e a
continuidade e agravamento da desigualdade hoxe existente.

Por todo o anterior, a Deputacién da Corufia, no desenvolvemento das suas competencias en
materia cultural e no marco do dialogo e a coordinacion con outras administraciéns publicas,
quere pofer en marcha un certame de proxectos -culturais destinado ao apoio ao
desenvolvemento de proxectos singulares en lingua galega de especial interese cultural e
orientados & mellora social.

BASES
Primeira.- Obxecto.

O obxecto deste premio é apoiar especificamente os proxectos singulares de especial interese
cultural, destinados & mellora social en diferentes ambitos.

Para os efectos deste premio, enténdese por proxectos singulares aquelas iniciativas culturais que
desenvolvan propostas en lingua galega de interese para campos de accion social como os
seguintes: igualdade, dereitos civis, respecto a diversidade, respecto medioambiental, medre da
estima colectiva e cohesion social, integracion social, sensibilizacion patrimonial e identidade
local, memoria democratica, etc

Desta maneira, os proxectos e iniciativas susceptibeis de apoio neste premio poden abordar,
sempre desde 0 ambito da cultura, tematicas como a cohesion e integracion social, a defensa das
diversidades e a convivencia intercultural, a sensibilizacion medioambiental, o traballo en favor da
igualdade, a integracion de persoas con diversidade funcional, a educacién en valores, o
desenvolvemento territorial, a recuperacion demografica, a revitalizacion das identidades
comunitarias a través do seu patrimonio material e inmaterial comun...

Tratase de proxectos culturais que, desde a sua natureza cultural e artistica, achegan valor para o
progreso social nalgun deses campos devanditos, valorandose a tematica que aborden, a
capacidade de vinculacion e participacion directa dos colectivos relacionados con ela e o impacto
e definicion dos publicos ou colectivos destinatarios.

O premio ten duas modalidades:

MODALIDADE A) Premios ao proxectos
MODALIDADE B) Premios ao desenvolvemento dos proxectos

1.1 Requisitos dos proxectos

MODALIDADE A) Premios aos proxectos

Poderan presentarse proxectos que se vaian desenvolver do 1 de xaneiro de 2026 ata o 31 de
decembro de 2026.

S6 poderan presentarse ao premio proxectos orixinais e de autoria propia.

Os proxectos desenvolveranse de forma maioritaria no territorio da provincia da Corufa (nunca
nunha porcentaxe menor ao 70%) e teran como destinataria/beneficiaria a poboacion da provincia
e valorarase a sua repercusion provincial.

Os proxectos poderan desenvolverse en todo tipo de soportes e formatos, sempre que resulten
axeitados para os obxectivos marcados.

Todos os proxectos deberdn empregar a lingua galega como lingua vehicular, sen que iso impida
que os contidos tamén poidan estar noutras linguas.

Do mesmo xeito, os proxectos usaran unha linguaxe inclusiva e con perspectiva de xénero nos
seus textos e comunicaciéns.

Os orzamentos dos proxectos deberan adecuarse aos custos reais do proxecto a desenvolver.
MODALIDADE B) Premio ao desenvolvemento do proxecto

Poderan presentarse proxectos premiados na modalidade A) no mesmo ano da presente
convocatoria que estean completamente executados/desenvoltos antes do 1 de marzo de
2027.

1.2 Exclusions

Non se admitiran proxectos cunha antiglidade superior a un ano ou que supofian unha
continuidade ou fases sucesivas de proxectos xa premiados noutros certames ou convocatorias
da Deputacion da Corufia en anos anteriores ou no presente.

Segunda.- Persoas destinatarias

Poderan presentar os seus proxectos as seguintes persoas ou entidades:
e as persoas fisicas inscritas no réxime especial de traballadoras auténomas
e as empresas ou sociedades cooperativas con animo de lucro que estean legalmente
constituidas no momento de presentar a candidatura.

Deberan ter o seu domicilio fiscal en Galicia, manter unha actividade econdmica continuada e
permanecer de alta no IAE dende o inicio do proxecto ata a sua xustificacion.

Cada persoa ou entidade destinataria s6 podera presentar unha solicitude por modalidade. Esta
limitacién aplicase as persoas fisicas que formen parte de empresas ou entidades, de xeito que
non poderan presentar mais dun proxecto.

Terceira.- Dotacion.

O Premio a Proxectos Culturais Singulares para a Mellora Social” ten unha dotaciéon de 300.000 €
que se imputara a aplicacion orzamentaria 0612/3341/479.

Convécanse 20 premios por modalidade:
MODALIDADE A) Premios ao proxectos (por un total de 90.000 €)

e Para os cinco proxectos con maior puntuacién, 5 premios por un importe maximo de 6.750
€

e Para os cinco proxectos seguintes en puntuacién, 5 premios por un importe maximo de
5.250 €.

e Para os cinco proxectos seguintes, 5 premios por un importe maximo de 3.750 €.

e Para os cinco seguintes, 5 premios por un importe maximo de 2.250 €.

MODALIDADE B) Premios ao desenvolvemento dos proxectos (por un total de 210.000 €)
e Para os cinco proxectos con maior puntuacion, 5 premios por un importe maximo de
° ;53.;5gs€cinco proxectos seguintes en puntuacion, 5 premios por un importe maximo de
° Ililrzasgfc.inco proxectos seguintes, 5 premios por un importe maximo de 8.750 €.
e Para os cinco seguintes, 5 premios por un importe maximo de 5.250 €.

O pago dos citados premios realizarase previa retencion do 15%, do imposto sobre a renda das
persoas fisicas (IRPF) ou 19% do imposto de sociedades (IS), no seu caso.

Os premios poderan quedar desertos.

Os premios non poderan concederse a titulo péstumo, sen prexuizo dos dereitos de sucesion que
poidan exercerse se as persoas premiadas falecesen despois da decision do xurado.

A Deputacion podera publicar os proxectos premiados.

Cuarta.- Prazo

O prazo de presentacién de solicitudes iniciarase logo da publicacién do extracto da convocatoria
deste premio no BOP da Corufia, a través da Base de Datos Nacional de Subvencions:

Modalidade A: iniciarase as 08:00 horas do dia 16 de marzo de 2026 e rematara as 14:00
horas do dia 16 de abril de 2026.

Modalidade B: iniciarase as 08:00 horas do dia 1 de marzo de 2027 e rematara as 14:00
horas do dia 31 de marzo de 2027.

Quinta.- Tramitacion das solicitudes e documentacion

A convocatoria tramitarase de xeito telematico, a través da plataforma de tramitacion electrénica
da Deputacion (SUBTEL).

Dado que a tramitacion sera telematica:

Quen presente a solicitude debera dispofier dun Unico enderezo electrénico de contacto
durante a tramitacibn do expediente, ao que se dirixiran as comunicacions;
excepcionalmente, e de xeito xustificado, podera modificar este enderezo inicial, sempre e
cando se notifique o dito cambio & Deputacién

Quen presente a solicitude debera disponer de certificado dixital

A solicitude e toda a documentacion estara asinada pola persoa que presenta a solicitude
A presentacion telematica producira plenos efectos xuridicos, sempre que a solicitude sexa
presentada dentro do prazo establecido e na plataforma citada. Non se teran por
presentadas as solicitudes que se acheguen noutros rexistros

Seran rexeitadas automaticamente as solicitudes que contefian documentos electronicos
que incorporen codigo malicioso ou dispositivo susceptible de afectar a integridade ou
seguridade do sistema, omitan documentos esixidos, non se cumprimenten os campos
requiridos como obrigatorios ou cando contefian incongruencias ou omisiéns que impidan
0 seu tratamento

A documentacion que se ha presentar para a MODALIDADE A) é a seguinte:

No caso de persoas fisicas inscritas no réxime especial de traballadoras/es auténomas/os

Acreditacion da inscriciéon no Réxime Especial de traballadores/as auténomos ou alta na
mutualidade na data da solicitude

No caso de persoas xuridicas:

Escritura da entidade adaptada 4 lexislacién vixente
Declaracion responsable de que os seus socios, membros ou traballadores non concorren
a mesma convocatoria.

Declaracién de que a empresa solicitante non ten concedidas ou solicitadas nos tres
Ultimos exercicios fiscais, axudas por importe superior a 300.000, de conformidade co
previsto no artigo 3 do Regulamento (UE) n°® 2023/2831, relativo & aplicacién dos artigos
107 e 108 do Tratado de funcionamento da Unién Europea as axudas de minimis

Para todas as candidaturas:

Nomeamento da persoa representante para a suas relaciéns coa Deputacién da Corufia
ou poder suficiente da persoa representante e asinante da solicitude para actuar en nome
da entidade/ persoa

Certificacion de situacion no censo de actividades econémicas da AEAT, na data da
solicitude

Memoria explicativa que inclua:

o Nome da persoa ou entidade que formula a solicitude.

o Nome da persoa representante.

o Titulo e resumo explicativo da proposta presentada: nome/titulo, obxectivos,
contidos e actividades principais, desenvolvemento previsto, destinatarios,
estratexia de comunicacion, calendarizacion prevista. (maximo 10 lifas por
apartado)

o Descricién detallada do proxecto en relacidon aos catro aspectos que seran obxecto
de avaliacion.

o Plan de sustentabilidade do proxecto. Documento especifico coas clausulas
sociais, de xénero e de sustentabilidade ambiental e linguistico-cultural que integra
0 proxecto

o Listaxe de patrocinios confirmados, a través de carta ou documento que o acredite,
e na que figure o valor econémico ou natureza do patrocinio.

o Orzamento total do proxecto, detallado por partidas, con e sen IVE.

o Declaracion das fontes de financiamento do proxecto (achega de recursos propios,
subvencions, patrocinios, outros recursos externos, etc).

Declaracion responsable de que o proxecto € orixinal, de autoria propia e con antigliidade
inferior a un ano.

Certificaciéns das administracions tributarias correspondentes e da Tesoureria da
Seguridade Social nas que se acredite que a entidade esta ao corrente nas suas obrigas
tributarias e coa Seguridade Social. Podera omitirse a presentacion desta
documentacion sempre que autorice expresamente na Plataforma SUBTEL a consultas
tributarias e non se opofia a consulta de datos da Seguridade Social

Comunicacién de alta de datos bancarios para o rexistro de terceiros, que figura no
apartado de impresos oficiais da paxina web da Deputacion provincial da Coruna.
Certificacion da titularidade de conta, expedida pola entidade bancaria.

A documentacién que se ha presentar para a MODALIDADE B) é a seguinte:

e Informe sobre o desenvolvemento do proxecto, acompafnado de toda a documentacion
grafica, mediatica, etc que respalde o contido deste

e Declaracién de ratificacion do desenvolvemento do proxecto

e Declaracién de que mantivo a actividade econdmica continuada, permaneceu de alta no
IAE e no caso de persoas fisicas de que se mantivo de alta no réxime de traballadores/as
auténomos/as dende a presentacion da sua candidatura ata o momento da presentacion
da xustificaciéon

e No caso de proxectos en formato fisico, entrega de cinco exemplares de cada un dos
produtos elaborados dentro do proxecto

e No caso de proxectos de formato virtual, escénico ou presencial, dossier cos materiais
audiovisuais, as ligazons a contidos dixitais e outro tipo de contidos que demostren o
desenvolvemento do proxecto

Sexta.- Xurado

O xurado estara presidido pola deputada de Cultura, quen actuara con voz e sen voto, e formaran
parte del tres persoas expertas nomeadas por ela.

As funcidns de secretaria exerceraas a secretaria da Corporacion, ou a persoa funcionaria en
quen delegue.

Para o nomeamento do xurado respectarase a presenza equilibrada de mulleres e homes, en
cumprimento do disposto na Lei 7/2023, de 30 de novembro, para a igualdade efectiva de
mulleres e homes de Galicia.

As persoas que integren o xurado estaran sometidas ao deber de abstencién nos casos sinalados
no artigo 23 da Lei 40/2015, de 1 de outubro, de réxime xuridico do sector publico.

A composicidon dos xurados darase a cofecer, con anterioridade a sua reunion, no Taboleiro de
anuncios da sede electrénica co fin de que se poidan interpor, se € 0 caso, 0s recursos legais
pertinentes.

Aplicarase o disposto na Lei 40/2015, do 1 de outubro, de réxime xuridico do sector publico
(LRXSP), Titulo preliminar, Capitulo I, Seccién 3% Organos colexiados das distintas
administracions publicas”, artigos 15 a 18, no que se refire tanto a validez da sua constitucion,
como a actuacion do xurado.

As deliberacidns seran secretas e delas sera estendida a acta correspondente.

O xurado informara sobre a adecuacion de cada proxecto presentado as bases da convocatoria,
podendo excluir, por maioria simple e con motivacién argumentada, aquelas candidaturas que non

se axusten as presentes bases ou que incorporen un orzamento que non se adecue ao proxecto

presentado.

Sétima.- Concesién e pago

Concesioén

Para conceder os premios da MODALIDADE A) o xurado tera en conta os seguintes criterios:

O

Equipa do proxecto. Ata 20 puntos.

Valoraranse aspectos relacionados coa propia equipa produtora do proxecto e o
seu desenvolvemento no ambito socio-econdmico e socio-laboral (exemplo: que
haxa paridade de xénero, que exista unha aposta pola inclusion socio-laboral
de persoas en risco de exclusion, creacion de emprego do proxecto, etc).

Singularidade e achega de valor do proxecto dentro do sistema cultural
galego: Ata 20 puntos

Valorarase a interese especial das tematicas, formatos, diferenciacién e
especificidade, capacidade de innovacion....

Interese, rigor, solvencia e calidade da proposta. Ata 30 puntos.

Valorarase a adecuacién da actividade proxectada as finalidades previstas na
convocatoria, a coherencia dos obxectivos, a metodoloxia de desenvolvemento do
proxecto, a viabilidade deste tendo en conta a proposta de cronograma e ambito
territorial das acciéns, os medios materiais, 0 equipo profesional previsto e a
adecuacién do orzamento presentado.

Beneficio e impacto social. Ata 30 puntos.

Valorarase o impacto real dos proxectos culturais no ambito social sobre o que
pretenden actuar. Teranse en conta aspectos como a sua capacidade
relacional, que o proxecto conte con cartas de apoio previo de asociacions e
entidades sen animo de lucro que traballen directamente no eido ao que vai dirixida
a iniciativa, que a elaboracion e/ou desenvolvemento do proxecto inclua accions en
colaboracidn directa con centros educativos publicos da provincia, etc.

Para conceder os premios da MODALIDADE B) o xurado terd en conta se o proxecto
desenvolveuse tal e como fora presentado e premiado na MODALIDADE A).

As propostas de concesion que formule o xurado seran obxecto da resolucion da Presidencia, que
resolveran a sua aprobacion, previo informe do Servizo de Accidn Social, Cultural e Deportes e do
Servizo de Fiscalizacion.



DEPUTACION PROVINCIAL
A CORUNA

Servizo de Cultura, Igualdade e Dereitos Civis

Expediente: 2025000034152
Convocatoria: 2026 PREM-PS

As resolucion de concesion seran dadas a cofiecer a través do Boletin Oficial da Provincia.

A concesion e pago do premio sera publicado na Base de Datos Nacional de Subvencions
(BDNS).

Sétima.- Obrigas

Son obrigas das persoas ou entidades ganadoras, as seguintes:
e Utilizar o premio para o desenvolvemento do proxecto
e Incluir o logotipo da Deputaciéon da Coruha e o de “A cultura é un dereito!” en toda a
informacién impresa, informatica ou audiovisual relativa a iniciativa premiada
e Incluir ou etiquetar nas publicaciéns relativas a iniciativa premiada aos perfis da Area de
Cultura da Deputacion

Oitava.- Proteccion de datos

Os datos facilitados seran tratados pola Deputacion da Coruna coa finalidade de tramitar esta
convocatoria.

A participacion nesta convocatoria implica aceptar a realizacion de fotografias e/ou videos pola
Deputacién da Coruna no certame de entrega dos premios e na realizacion de actividades
complementarias, que poderan ser publicadas en:

» A paxina web e perfis en redes sociais da Deputacion

* Filmacions destinadas a promocion da actividade

* Publicacions para dar a cofiecer a actividade

A lexitimacion para o tratamento dos datos persoais baséase no cumprimento dunha mision de
interese publico.

Os datos poderan ser comunicados as Administracions publicas para o exercicio das suas
competencias e seran conservados de acordo co establecido na normativa de arquivo.

As persoas interesadas poden exercer os dereitos de acceso, rectificacion, supresion, oposicién,
limitacién ao tratamento e portabilidade dos datos a través da sede electrénica da Deputacion da
Corufia ou presencialmente nos lugares e rexistros establecidos na normativa reguladora do
procedemento administrativo comun. Asi mesmo se considera que o tratamento incumpre co
establecido no RXPD pode reclamar perante a AEPD.

Poden consultar mais informacion relacionada coa protecciéon de datos na nosa Politica de
Privacidade ou dirixindo un correo a delegadodeprotecciondedatos@dacoruna.gal.

Para calquera outra dubida relativa a proteccién de datos podera dirixirse ao Delegado de
Proteccion de datos da Deputacion a través do seguinte correo electrénico:
delegadodeprotecciondedatos@dacoruna.gal

Décima.- Aceptacién das bases.

A participacion nesta convocatoria supon a total aceptacién destas bases.

ANEXO - EXTRACTO DA CONVOCATORIA

GALEGO
De conformidade co previsto nos artigos 17.3.b) e 20.8.a) da Lei 38/2003, de 17 de novembro,
xeral de subvencions, publicase o extracto da convocatoria da 22 Edicién do Premio a proxectos
Culturais Singulares para a Mellora Social do ano. O texto completo do certame pode consultarse
na Base de Datos Nacional de Subvencions.
Primeiro. Beneficiarios
Poderan presentar os seus proxectos as seguintes persoas ou entidades:

e as persoas fisicas inscritas no réxime especial de traballadoras auténomas

e as empresas ou sociedades cooperativas con animo de lucro que estean legalmente

constituidas no momento de presentar a candidatura.

Deberan ter o seu domicilio fiscal en Galicia, manter unha actividade econdmica continuada e
permanecer de alta no IAE dende o inicio do proxecto ata a sua xustificacion.

Segundo. Obxecto

O obxecto deste premio é apoiar especificamente os proxectos singulares de especial interese
cultural, destinados a mellora social en diferentes ambitos.

Para os efectos deste premio, enténdese por proxectos singulares aquelas iniciativas culturais que
desenvolvan propostas en lingua galega de interese para campos de acciéon social como o0s
seguintes: igualdade, dereitos civis, respecto a diversidade, respecto medioambiental, medre da
estima colectiva e cohesion social, integracién social, sensibilizacion patrimonial e identidade
local, memoria democratica, etc

Terceiro. Bases reguladoras

A presente convocatoria rexerase polas Bases reguladoras publicadas no BOP.

Cuarto. Contia

O importe da consignacion ascende a un total de 300.000 €, con cargo a partida 0612/3341/479
do Orzamento ordinario para 2026.

Convocanse 20 premios por modalidade:

MODALIDADE A) Premios ao proxectos (por un total de 90.000 €)

e Para os cinco proxectos con maior puntuacion, 5 premios por un importe maximo de 6.750
€

e Para os cinco proxectos seguintes en puntuacién, 5 premios por un importe maximo de
5.250 €.

e Para os cinco proxectos seguintes, 5 premios por un importe maximo de 3.750 €.

e Para os cinco seguintes, 5 premios por un importe maximo de 2.250 €.

MODALIDADE B) Premios ao desenvolvemento dos proxectos (por un total de 210.000 €)

e Para os cinco proxectos con maior puntuacion, 5 premios por un importe maximo de
15.750 €

e Para os cinco proxectos seguintes en puntuacién, 5 premios por un importe maximo de
12.250 € .

e Para os cinco proxectos seguintes, 5 premios por un importe maximo de 8.750 €.

e Para os cinco seguintes, 5 premios por un importe maximo de 5.250 €.

Os premios poderan quedar desertos.
Quinto. Prazo de presentacion de solicitudes

O prazo de solicitude iniciarase o dia 16 de marzo de 2026 as 08:00 horas, e finalizara o dia 16 de
abril de 2026 as 14:00 horas.

Sexto. Outros datos

A convocatoria tramitarase de xeito telematico, a través da plataforma de tramitacion electrénica
da Deputacion (SUBTEL).

CASTELLANO

De conformidad con lo previsto en los articulos 17.3.b) y 20.8.1a) de la Ley 38/2003, de 17 de
noviembre, General de Subvenciones, se publica el extracto de la convocatoria de la 22 Edicién
del Premio a Proyectos Culturales Singulares para la Mejora Social. El texto completo de las
Bases del premio puede consultarse en la Base de datos Nacional de Subvenciones

Primero. Beneficiarios

Podran presentar sus proyectos las siguientes personas o entidades:
* las personas fisicas inscritas en el régimen especial de trabajadoras autbnomas
* las empresas o sociedades cooperativas con animo de lucro que estén legalmente
constituidas en el momento de presentar la candidatura.

Deberan tener su domicilio fiscal en Galicia, mantener una actividad econémica continuada y
permanecer de alta en el IAE/IAE desde el inicio del proyecto hasta su justificacion.

Segundo. Objeto

El objeto de este premio es apoyar especificamente los proyectos singulares de especial interés
cultural, destinados a la mejora social en diferentes ambitos.

A los efectos de este premio, se entiende por proyectos singulares aquellas iniciativas culturales
que desarrollen propuestas en lengua gallega de interés para campos de accion social como los
siguientes: igualdad, derechos civiles, respecto a la diversidad, respeto medioambiental, crezca de
la estima colectiva y cohesion social, integracion social, sensibilizacion patrimonial e identidad
local, memoria democratica, etc

Tercero. Bases reguladoras
A presente convocatoria rexirase polas Bases reguladoras publicadas no BOP.
Cuarto. Cuantia

El importe de la consignacion asciende a un total de 300.000 €, con cargo a la partida
0612/3341/479 del Presupuesto comun para 2026.

Se convocan 20 premios por modalidad:
MODALIDAD La) Premios al proyectos (por un total de 90.000 €)

* Para los cinco proyectos con mayor puntuacion, 5 premios por un importe maximo de 6.750 €

* Para los cinco proyectos siguientes en puntuacion, 5 premios por un importe maximo de 5.250
€.

* Para los cinco proyectos siguientes, 5 premios por un importe maximo de 3.750 €.

* Para los cinco siguientes, 5 premios por un importe maximo de 2.250 €.

MODALIDAD B) Premios al desarrollo de los proyectos (por un total de 210.000 €)
* Para los cinco proyectos con mayor puntuacion, 5 premios por un importe maximo de 15.750 €
» Para los cinco proyectos siguientes en puntuacion, 5 premios por un importe maximo de
12.250 € .

* Para los cinco proyectos siguientes, 5 premios por un importe maximo de 8.750 €.
* Para los cinco siguientes, 5 premios por un importe maximo de 5.250 €.

Los premios podran quedar desiertos.
Quinto. Plazo de presentacion de solicitudes

El plazo de solicitud se iniciara el dia 16 de marzo de 2026 a las 08:00 horas, y finalizara el 16 de
abril de 2026 a las 14:00 horas.

Sexto. Otros datos

La convocatoria se tramitara de manera telematica, a través de la plataforma de tramitacion
electrénica de la Diputacion (SUBTEL).

